
MEMORIA DE DESENVOLVEMENTO DO CLUB DE CIENCIA. Curso 2018-2019 

1. INTRODUCIÓN 

A idea do Club de Ciencia xorde como un espazo permanente dentro do IES de Melide onde o alumnado que o 

desexe poida experimentar e desenvolver  actividades de carácter científico, cultural e recreativo nas diferentes 

áreas de coñecemento das Ciencias e da Tecnoloxía, promovendo deste modo as vocacións STEM (Ciencia, 

Tecnoloxía, Enxeñería e Matemáticas). Baixo esta premisa, e ao longo deste curso 2018-2019, leváronse a cabo 

unha serie de actividades (especificadas no punto 3) que permitiron que o alumnado sinta a ciencia e a 

tecnoloxía como realidades próximas nas que eles son os auténticos protagonistas. 

 

2. PROFESORADO PARTICIPANTE 

 Nieves Mª Martínez Vázquez. DNI: 33322889Y. Coordinadora do Club de Ciencia. Profesora de 

Tecnoloxía. Participou en todas as actividades que compoñen esta memoria. Colaborou no deseño e 

formulación das cuestións que forman parte do “Rosco científico” que se realizou e nas actividades que se 

expuxeron nas distintas datas conmemorativas. Dirixiu o deseño e maquetado do mural informativo coa 

biodiversidade presente no IES de Melide. 

 Antonio Núñez Martínez DNI: 35559251D. Profesor de Educación Plástica e Visual. Supervisou os 

debuxos que realizou o alumnado e que figuran no mural da biodiversidade. 

 Darío del Valle Chousa. DNI: 33844599F. Profesor de FP no ciclo de Carpintería e Moble. Dirixiu ao 

alumnado da FP Básica de Madeira e Moble nunha actividade de construción de caixas-niño para paxaros. 

 Cristina Mª Viqueira Gómez. DNI: 46910372D. Profesora de Bioloxía e Xeoloxía. Participou en todas as 

actividades que compoñen esta memoria. Colaborou no deseño e formulación das cuestións que forman parte 

do “Rosco científico” que se realizou e nas actividades que se expuxeron nas distintas datas conmemorativas. 

Dirixiu o proxecto de acondicionamento e estudo ecolóxico da Charca situada no patio do instituto. 

Seleccionou os debuxos que ían realizar os alumnos e que son os que figuran no mural informativo da 

biodiversidade. 

 

3. DESCRICIÓN DAS INVESTIGACIÓNS REALIZADAS POLO ALUMNADO, INDICANDO OS 

RESULTADOS OU CONCLUSIÓNS OBTIDAS. 

3.1. Actividades para a celebración do Samaín (31 outubro 2018). A temática sobre a que xiraron as 

actividades foron os morcegos, animal moi relacionado co data que se celebrou. 

− Exposición de carteis feitos polo alumnado de 1ºESO sobre distintos aspectos da vida dos morcegos. 

− Exposición de láminas prestadas pola asociación Drosera (Morcegos de Galicia) sobre distintos aspectos 

destes mamíferos. 

− Charla sobre a vida dos morcegos ao alumnado de Flora e Fauna galegas de 2º ESO da experta Ledicia 

Santos, da asociación Drosera (Morcegos de Galicia). 

− Realización do concurso “Rosco dos morcegos”. O rosco contaba con 27 cuestións sobre os morcegos 

(unha por cada letra do abecedario). A participación para responder ás cuestións que se formulaban 

estivo aberta a todo alumnado do Centro. A alumna que acertou máis respostas recibiu un regalo. 

As actividades descritas neste apartado permitiron que o alumnado coñecese distintas curiosidades sobre os 

morcegos e investigasen sobre a súa vida.  

 

3.2. Actividades conmemorativas do VIII Día da Ciencia en Galego (novembro 2018). Para celebrar esta data, 

dende o club de ciencia do IES, levamos a cabo distintas actividades que foron expostas nos corredores do 

instituto, actuando como monitores de prácticas o alumnado participante no club de ciencias. 

− O alumnado de 1º ESO de Bioloxía e Xeoloxía mostrou ao resto dos compañeiros do IES parte da 

biodiversidade animal que está presente na charca e no hotel de insectos situados no patio do instituto. 

Tamén foron os expostos os traballos realizados polos alumnos de 1º ESO para afondar no coñecemento 

destes animais. Coa realización desta actividade pretendemos que o alumnado adquira un maior 

coñecemento a cerca dos seres vivos que teñen na súa contorna.  

− Dende o Departamento de Tecnoloxía fixéronse experimentos demostrativos sobre flotabilidade, 

aproveitando que este ano estaba adicado a ARQUIMEDES. 

Grazas a estas actividades prácticas o noso alumnado puido coñecer e reproducir, ante o resto de alumnado 

do IES, o modo de traballar de, por exemplo, un biólogo no laboratorio ou dun técnico nun taller.  

 

3.3. Actividades para conmemorar o Día internacional da Muller e a Nena na Ciencia (11 febreiro). 

− Exposición no corredor da instituto de distintos traballos realizados polos alumnos de 4º ESO sobre 

mulleres científicas. 

− Presentación, por parte de alumnado de 2º e 4º da ESO a outros/as compañeiros/as do IES, da obra de 

diversas científicas escollidas por eles que destacaron en distintos campos da ciencia e da tecnoloxía. 

− Proxección da película “Figuras ocultas” para o alumnado de 3º ESO. En esta película se describe a vida 

de distintas astrónomas que traballaron na NASA. 

As actividades que foron descritas neste apartado serviron para que o noso alumnado tomase unha maior 

conciencia de que as mulleres foron, son e sempre serán unha peza fundamental para o progreso do 

coñecemento no mundo, esperando deste modo, que sexan tomadas como un referente nas súas vidas 

académicas. 

 

3.4. Construción e colocación de caixas-niño de paxaros.  

O alumnado da FP básica de Madeira e Moble construíu 12 caixas-niño que foron situadas nas árbores que 

se atopan no interior do instituto. Na colocación das caixas-niño participou o alumnado de 4º ESO e o 

alumnado da FP básica que se encargou da súa construción. Durante a actividade de colocación das caixas-

niño se lle comentou ao alumnado o nome das distintas especies de aves que poden aniñar nas caixas 

resaltando que a especie que se instale dependerá do tamaño do burato de entrada da caixa. Tamén se lles 

informou sobre como debe ser o mantemento das mesmas (limpeza anual en inverno). 

O alumnado aprendeu a importancia da boa planificación para que o traballo salga ben feito, xa que para a 

construción das caixas-niño, como é lóxico, tivo que facerse o deseño previo da súa estrutura e unha 

previsión inicial de todos os materias e ferramentas (trades, cravos, alicates, etc.) que se ían a empregar. 

Unha vez comprados os materiais e feito o deseño, os alumnos/as aprenderon a traballar con precisión: 

medindo, serrando cando fose necesario e tradeando no lugar apropiado.  

 

3.5. Actividades para coñecer en profundidade aspectos da vida das Cegoñas, aproveitando que temos unha 

parella que ocupou un niño situado nas instalacións do centro e construído pensando nelas. 

− Traballo sobre cegoñas feito polo alumnado de 1º ESO. Descrición da especie e busca de información 

sobre a  hábitat, reprodución, alimentación e outras curiosidades.  

− Anelamento dos polos das cegoñas situadas no patio do IES. Os ornitólogos que dirixiron a actividade 

explicaron que o anelamento destas aves permitiranos, nun futuro, poder ter información sobre a súa 

idade e as rutas migratorias que seguen. 

As actividades descritas neste apartado permitiron coñecer en profundidade distintos aspectos sobre estas 

aves cada vez máis frecuentes na contorna do noso alumnado. 

 

3.6. Diversas actividades levadas a cabo na charca e no albergue de insectos construídos durante todo o curso 

pasado: 

− Acondicionamento da charca para dotarlle dun aspecto o máis natural posible. Para iso continuouse coa 

plantación de especies autóctonas iniciada o curso pasado, as especies foron seleccionadas polo 

alumnado tras realizar unha actividade de busca de información en guías da natureza e na web.  

− Realización de medicións de distintos parámetros físico-químicos da charca, como a temperatura da 

auga, o contido en osíxeno, o pH...  

− Captura cun trueiro dos animais que habitan a charca e posterior identificación dos mesmos. 

−  Valoración da presenza de certos animais da charca como bioindicadores da contaminación dun 

ecosistema doceacuícola. Os resultados foron interpretados empregando as fichas que nos foron 

proporcionadas por ADEGA (Proxecto Ríos). Tamén se compararon os resultados cos obtidos durante 

unha inspección que fixemos a praia fluvial do río Furelos, importante centro recreativo do Concello. 

A charca e o albergue de insectos foron construídos coa idea de enriquecer e estudar a biodiversidade que se 

atopa no patio do noso instituto. Foron empregados en numerosas ocasións como espazo para aprender “in 

situ” distintos aspectos de ecoloxía, ben estudando a metamorfose que realizan nela especies como as larvas 

de libélula, ou tamén para estudar as relacións tróficas que se realizan entre os distintos organismos que os 

habitan.  

 

3.7. Deseño dun mural informativo que represente parte da biodiversidade presente na charca, no albergue 

de insectos e no resto da zona verde do instituto. 

− Os debuxos das especies que figuran no mural foron realizadas por alumnado de Educación Plástica e 

Visual de distintos cursos. 

− Unha vez feitos os debuxos, foron editadas polo alumnado de 4º de Tecnoloxía co programa GIMP. 

A realización deste mural resultou ser unha actividade sumamente completa, xa que o alumnado aprendeu 

contidos propios de Bioloxía, como o recoñecemento das especies e a análise das súas características; de 

Debuxo, pois os mesmo alumnado realizou o debuxo das especies empregando distintas técnicas (acuarela, 

carboncillo, etc) e de Tecnoloxía, posto que o a edición informática dos debuxos foi realizado por eles 

mesmos. 

 

3.8. Actividades para conmemorar o Día Mundial do Medio Ambiente (5 xuño). 

− Preparación dunha exposición monográfica realizada en colaboración entre alumnos de 3º A e 3º 

bilingüe, sobre os plásticos: tipos, exemplos, problemática medioambiental. 

As actividades descritas neste apartado permitiron sensibilizar ao alumnado sobre os problemas que os 

residuos plásticos xeran na natureza, cobrando a vida, en moitos casos de multitude de especies animais e 

vexetais. 

4. VISIBILIZACIÓN DAS ACTIVIDADES REALIZADAS. 

Contamos cun taboleiro específico para o Club de Ciencias, situado no corredor do instituto, no cal 

publicamos periodicamente as convocatorias de todas as actividades realizadas.  

A continuación figura unha pequena selección dalgunhas das actividades que se fixeron: 

ACTIVIDADES PARA A CELEBRACIÓN DO SAMAÍN. OS MORCEGOS 

 

 

 

 

 

 

 

 

 

 

 

 

ACTIVIDADES PARA CONMEMORAR O DÍA DA CIENCIA EN GALEGO 

 

 

 

 

 

 

 

 

 

 

 

 



5 

 

 

 

CONSTRUCIÓN E COLOCACIÓN DE CAIXAS-NIÑO DE PAXAROS 

ACTIVIDADES PARA O ESTUDO DA VIDA DAS CEGOÑAS 

ESTUDO DA BIODIVERSIDADE DA CHARCA DO INSTITUTO 

 

 

ESTUDO DA BIODIVERSIDADE PRESENTE NO ALBERGUE DO INSECTOS 

MURAL INFORMATIVO QUE REPRESENTA PARTE DA BIODIVERSIDADE DO IES DE MELIDE 

EXPOSICIÓN MONOGRÁFICA SOBRE OS PLÁSTICOS. CONMEMORACIÓN DÍA MUNDIAL DO 

MEDIOAMBIENTE 

5. CONCLUSIÓNS. 

As actividades levadas a cabo dentro deste programa foron sumamente gratificantes, tanto para o alumnado 

como para os profesores participantes. O alumnado, desde o primeiro día estivo moi implicado nas actividades 

que se desenvolveron, facendo, en moitas ocasións, máis traballo do que se lle pedía, aspecto que destacamos 

como algo moi positivo, posto que nos indica que a motivación polos traballos foi alta. 

Dentro deste proxecto levamos a cabo numerosas actividades interdisciplinares, aspecto que se viu moi 

favorecido polo feito de que neste proxecto participamos catro profesores de catro departamentos diferentes. 

Isto permitiu ampliar a visión das distintas actividades, xa que cada profesor aportou ideas e coñecementos 

propios do campo da súa especialidade.  

Salientamos que o Deseño do mural que contén parte da Biodiversidade do IES de Melide foi unha actividade 

moi ambiciosa, cuxa execución levou gran parte do curso, posto que houbo que visualizar as especies no campo, 

buscar información sobre elas, seleccionar as que se ían debuxar e, unha vez debuxadas, editalas 

informaticamente. Esperamos, coas próximas convocatorias do Club de Ciencia, poder colocar o mural 

nun panel situado nos arredores da charca e seguir desenvolvendo actuacións nesta e outras áreas do 

instituto.  

 

 

 

 

 


